
Мұқанова Р.  № 3 қалалық кітапхана меңгерушісі

Жас келсе-іске

    Астана қаласындағы С.Сейфуллин атындағы Қазақ агротехникалық университетінің (бұрынғы Целино​град ауыл шаруашылық институ​ты), Щучинск қаласындағы филиалы Қазақстан Республикасының Пре​зиденті Н.Ә.Назарбаевтың Жолдауымен 1 қыркүйек 2006 күнінен бастап ашылып, «Орман шаруашылық ісі» мамандығы бсйынша студенттерге оқу - тәжірибелік сабақтар беріп келеді.
     Қазірде оқытушылардың арасында бір ғылым докторы, төрт ғылым кан-дидаттары және аспирантура, магис​тратура бітірген мамандар бар.
    Студенттерге білім, тәжірибе алуға жаңа оқу ғимараты, жатақхана салынған, керекті оқу, тұрмыстық жабдықтармен қамтамасыз етілген. Сабақтар екі тілде жүргізіледі. Оқу орны «Институт» микроауданында орналасқан, тәжірибе алатын мекемелер Қазақ орман шаруашылығы ғылыми-зерттеу институты, Көкшетау селекциялық орталығы, «Казгипролесхоз» жобалау инсти​туты, ЭОШ колледжі, «Бурабай» МҰТП және республика бойынша орман шаруашылығы мемлекеттік мекемелері.
     Осы оқу орны ашылған алғашқы күннен бастап ұлағатты ұстаз Нұрым Жүсіпұлы Данияров оқу - ғылыми өндірістік   кешенінде   басшылық қызметін атқаруда. Сол жылдардан бері «Орман шаруашылығы» мамандығы бойынша 16 орман шаруашылығы инженері, 125 түлек орман шаруашылығы бакалавры біліктілігін алды. 21 түлек үздік дипломмен бітірді.
     Соның бірі Талғат Абжанов. Талғат, осы университеттен алған білімін магистратурамен жалғастырып, тәмамдап, осы оқу орнына білікті маман болып, студенттерге сабақ беруде. Өзінің алған білімін өзінен кейінгі жастарға үйретуде. Жас маманға ор​ман шаруашылығы саласында жас қайыңдай жайқалып өсіп, өркенде деп, еңбегіне сәттілік тілейміз. Осы оқу орнының түлектері: Тоқтыбай Тілеуберді, Балташева Әсемгүл, Арайлым Жетпісбай, Таскенова Әсед, Дария Боранбаевалар «Экология және орман шаруашылығы» колледжі оқу орнында студенттерге орман шаруашылығы мамандығы бойынша оқытушы қызметін атқарады. Осы салада орман шаруашылығы жөнінде ғылым канди​даты, ұстаз, білікті маман Жұмагұл Боранбай. Өзі жас та болса оқып көрген, білгенін жастарға үйретуден қолынан келген жақсылығын, көмегін беруден аянбайды, жалыққан емес. Оспанғалиев Асхат Сүттібайұлы Алматы қаласының Қазақ ұлттық аграрлық университетінің аспирантурасын бітіріп келген жас маман. 
    Жастарға өнегелі тәрбие «Дін-таным»  саласында мәдени  шаралар
ұйымдастырылып жастардың түзу жолмен жүріп, сапалы білім алғандарын қалайды. Қыркүйек айында жастармен «Жастар арасында «Суицид» белең алуда» атты тақырыпта «Дөнгелек үстел» пікір сағатын ұйымдастырды.
     Жыл сайын осы кеселден қанша жасөспірім балалар, жастар өзіне - өзі қол жұмсап өмірмен қоштасатынын оның себептерін айтып, мысал келтіріп, жастардың ондай әрекетке бармауын, адамға өмір бір - ақ рет берілетінін соны мәнді де сәнді қылып өткізіп «Әдемі қартая» білу керектігі жөнінде ойлы сөздер айтты. Жастарды терең ойға салып, сауалдарына жауап берді. Кітап көрмесі ұйымдастырылды.
     Осы ҚазАТУ оқу орны № 3 қалалық кітапханасымен тығыз байланыста жұмыс жасайды.
     М а қ с а т ы м ы з : Жастардың  өмірге   деген көзқарасын түзу      жолға салу. Өмірдің сан қилы баспалдақтарын түзу басып, жас өмірлерін өксітіп      алмай ақылмен, парасатпен, адалдықпен өмір сүру жолдарын ұғындыру, негізсіз    діни ағымдардан, нашақорлық, зиянды әдеттерден аулақ   болып еліміздің ардақты, айтулы азаматтарының болашақтары жарқын болу мақсатында мәдени «Өнегелі» іс - шараларды ұйымдастырамыз. Жас мамандарға № 3 қалалық кітапхана меңгерушісі және оқырмандар атынан алғысымызды білдіреміз. Еңбек жолдарына сәттілік тілейміз. 
   «Ағаштан ағаш сәнін алады
 Адамнан адам тәлім алады» - дейді дана халқымыз. 
Жастарымыз тәлімді болсын!
